
Ni ṱavhanyela Ni ṱavhanyela 
mini, Wandeme?mini, Wandeme?

Bomikazi Njoloza

Kukuliko! Hu pfala khuhu i tshi khou vusa 
Wandeme khofheni dzawe.

Ho vha hu nga Ḽavhuṱanu nga matsheloni, 
ḓuvha ḽa vhege ḽine Wandeme a ḽi funesa.

Muhumbulo wawe wo vha u kha puḽane dza 
masiari.

A bva nṱha ha mmbete, a ṱoḓa u fhirea 
mulenzhe.

O vha o lavhelela mitambo ya ḓuvha na 
mishumo ya tshikolo. O vha o takalesa, o vha 
a khou kundelwa u lindela. O vha o takalesa, 
o vha a si tsha kona u lindela. Ni ṱavhanyela 
mini, Wandeme?

A ḓiposa bafuni, a ṱavhanya a ṱamba!

A ṱavhanya u ḓilugisa uri a ye tshikoloni.

Ni ṱavhanyela mini, Wandeme?

O tshimbila nga u hwenya uri a vhe wa 
mathomo kha mutevhe wa thabeloni.

“Arali nda ṱavhanya, na heḽi ḓuvha ḽi nga 
ṱavhanya,” Wandeme u a humbula, a tshi khou 
khwaṱhisedza.

Ni ṱavhanyela mini, Wandeme?

Kiḽasini, a ṱavhanya u ita mushumo wawe 
wa tshikolo. O vha wa u thoma u fhedza 
Maṱhemathikisi, naho hu na he a khakha 
nyana. O vha a tshi khou ṱoḓesa uri tshikolo 
tshi bve.

Ni ṱavhanyela mini, Wandeme?

Mafheleloni, tsimbi ya u fhedzisela ya mbo ḓi 
lila.

Wandeme a hwenya a tshi khou bva, o ṱoḓa u 
wa.

Ni ṱavhanyela mini?

Mme awe vha ya khae nga u ongolowa.

“Kha vha ṱavhanye, mma, uri ri swike nga u 
ṱavhanya!”

Mme awe vho vha vho mu fulufhedzisa u mu 
isa bambeloni u bambela na vhazwala vhawe.

A fhufhela nnḓa nahone a hwenyela tsini.

Goloi yo ri i tshi tou swika tsini na bambelo, 
Wandeme o vha a si tsha kona u lindela.

A mbo ḓi panga mulenzhe wawe uri a pfhe uri 
maḓi a khou rothola zwingafhani.

Thamuwa! A mbo ḓi sunguvhela.

O ri a tshi tou dzhena, a pfha tshithu tshi 
no nga tshiṱiriri izwo maḓi a tshi vho ḓadza 
nḓevhe dzawe.

U khou tetemela nga phepho.

Mulenzhe wawe wo ri maḓi a khou dudela 
fhedzi khana yawe yo ri maḓi a khou rothola 
sa aisi.

A humela goloini a tshi khou pfha o oma nga 
phepho nahone a tshi khou pfha vhuṱungu.

Mme awe vho mu fha thaula ya maveve 
ntswa, ya u dudela uri a ḓiomise ngayo.

O kokodza milenzhe musi a tshi swika nḓuni, 
a mbo ḓi wela sofani nahone a mbo ḓi eḓela.

Wandeme o vha a songo neta nga u bambela. 
Yoo hai! O vha o netiswa nga u ṱavhanyesa 
kha tshiṅwe na tshiṅwe tshe a vha a tshi khou 
ita ḓuvha iḽo nahone a fhedzisela a songo 
fhedza zwoṱhe zwavhuḓi.


